Тэст па аповесці Васіля Быкава “Знак бяды”

1. Калі была напісана аповесць “Знак бяды” і які час у ёй адлюстраваны?

А) аповесць была напісана ў 1982 г. У ёй перададзены падзеі 20-40-х гадоў 20-га стагоддзя. Аўтар звярнуў увагу на тое, што трагедыя Вялікай Айчыннай вайны, здрадніцтва і палахлівасць сярод насельніцтва былі прадвызначаны падзеямі папярэдніх часоў.

Б) твор з’явіўся на свет 1975 г. В. Быкаў паспрабаваў увасобіць у мастацкае палатно вобразы сваіх бацькоў і блізкіх родзічаў, дакладна перадаць іх жыццёвыя лёсы.
2.Адзначце адметнасць кампазіцыі аповесці “Знак бяды”.

А) агульная ідэя твора выразна выяўляецца праз сімвалічную назву твора.

Б) раскрыццю аўтарскай задумы аповесці спрыяе своеасаблівая паслядоўнасць разгортвання падзей, пры якой парушана дакладная храналогія.

В)кампазіцыйная своеасаблівасць аповесці раскрываецца ў тым, як групуюцца вобразы-персанажы. Найперш аўтар вылучае літаратурных герояў галоўных і другарадных. Таксама ўсе персанажы дзеляцца на людзей і нелюдзяў, на сваіх і фашыстаў. У сваю чаргу сярод апошніх адметнае месца займаюць вобразы немцаў і паліцыянтаў.

Г) адметнасць кампазіцыі твора выяўляецца групоўкай герояў па вайсковай прыналежнасці.

3.Вызначце, якіх з ніжэйпералічаных персанажаў аповесці можна аднесці да людзей, а якіх -  да нелюдзяў.

А) Ладзімер Багацька; б) Антось Недасека; в) Пятрок Багацька; г) Адольф Яхімоўскі; д) Зміцер Гуж; е) Сцепаніда Багацька; ё) Патап Каландзёнак; ж) Янка Ганчарык; з) Васіль Ганчарык; і) Свянткоўскі.

4.Чаму Сцепаніда Багацька пайшла на самагубства?

А) Жыццё без гаспадаркі страціла для яе сэнс.

Б) Сцепанідзе былі ўласцівы чалавечая годнасць, высакароднасць. Яна ніколі ў жыцці не зносіла крыўды, тым болей не жадала, каб пасля арышту яе зневажалі нелюдзі.

В) Сцепаніда пайшла на самагубства, разлічваючы на тое, што фашысты не даведаюцца, дзе схавана бомба, будуць баяцца, што яна ўзарвецца ў любы момант.

5.Якія рысы выявілі ў сабе Пятрок і Сцепаніда Багацькі?

А) яны вызначаліся годнасцю, самапавагай, сумленнасцю. Пятрок і Сцепаніда ніколі не бралі чужога на хутары Адольфа Яхімоўскага, нават калі была такая магчымасць. Жылі па прынцыпу “на чужым і дармовым шчасця не будзе”. Ім было сорамна перад былым гаспадаром пайсці ў валвыканкам прасіць панскую зямлю.

Б) Пятрок і Сцепаніда былі працавітымі, руплівымі, гаспадарлівымі. Нягледзячы на тое, што зямля была неўрадлівай, старанна працавалі, трывалі жыццёвыя нягоды.

В)Яны былі спагадлівымі, шкадавалі нямоглага старога – былога ўладальніка хутара. Да прыходу чужынцаў з ранку да вечара пасаблялі чырвонаармейцам. Пятрок і Сцепаніда хваляваліся за дачку Феню і сына Федзю, якога ўзялі ў армію.

Г) хутаранцы Багацькі былі ціхімі, далікатнымі, неспрактыкаванымі да жыцця. Яны не змаглі пакінуць хутара. Калі была зруйнавана гаспадарка, страцілі сэнс жыцця.

Д) Петраку і Сцепанідзе ўласцівы нязломнасць, вольналюбства, гатоўнасць да самаахвяравання. Апошнія дні жыцця яны думаюць пра лёс іншых, перамогу над фашыстамі.

Е) Гаспадары хутара Яхімоўскага – патрыёты сваёй Бацькаўшчыны. Ім не абыякавы лёс народа, яны супраць ворагаў, здраднікаў. Не пайшлі на супрацоўніцтва з ворагамі.
6.Чым адрозніваецца Сцепаніда ад Петрака?

А) Сцепаніда – недалёкая, больш легкадумная: кінула вінтоўку ў калодзеж, адкуль немцы кожны дзень бралі ваду і маглі заўважыць згубу.

Б) хаця Пятрок і вызначаўся актыўнасцю ( адзін з вёскі паехаў да старшыні ўрада), але быў зважлівым, страхавітым. Сцепаніда больш рашучая. З прыходам фашыстаў яна не баіцца выказаць Гужу ў вочы ўсё тое, што пра яго думае, здаіць кароўе малако ў траву, выкінуць вінтоўку ў калодзеж. Менавіта Сцепаніда выменяла бомбу на парсюка.

7.Якая з характарыстык адпавядае ўнутранаму свету Петрака Багацькі?
А) Пятрок – вясковы музыка, рамантык, любіць прыгожае, таму і не ссякае грушу-дзічку, якая расце ў гародзе і засланяе сонца расліннасці. Ён набажны. Каб адвесці нягоды ад хутара, закапаў у полі крыж. Па-людску пахаваў пана-нябожчыка.

Б) Пятрок хітры, практычны. Ён уводзіць у зман паліцаяў, адкупіўшыся ад іх самагонкай і абяцаннем супрацоўнічаць з акупантамі. Абачліва ўлагоджвае немцам, пабудаваўшы для афіцэра прыбіральню.
В) калектывізацыя, рэпрэсіі 30-х г. сфармавалі ў яго паслушэнства, ціхмянасць, памяркоўнасць. Таму ён думае пераседзець, перачакаць вайну на хутары.

Г) герой паказаны ў развіцці. Спачатку ён думае прыстасавацца да нечалавечых умоў існавання. Затым прыходзіць да ўсведамлення агіднасці ўслужэння паліцаям і акупантам, адкрыта выказвае сваё абурэнне і пагарду.

Д) Пятрок - моцны ў душы чалавек. Купіў у “галодныя” 30-я скрыпку, аддаў жыццё не пайшоўшы на змову з фашыстамі.

8.Што прывяло нашых людзей да супрацоўніцтва з ворагам?

А) жаданне змагацца з былым рэжымам, помсціць за рэпрэсіі даваеннага часу.

Б) савецкая ўлада разбэсціла людзей. Яны бачылі, што прыналежнасць да кіраўнічых пасадаў прыносіць жыццёвыя выгоды, матэрыяльны набыт, павагу. У ваенны час многія амаральныя, карыслівыя асобы станавіліся здраднікамі, каб рэалізаваць сваю прагу ўлады.

В) здраднікамі станавіліся былыя ўдзельнікі слуцкага паўстання.

Г) асобныя людзі ішлі на супрацоўніцтва з акупантамі, каб пракарміць сям’ю.

9.Якія сімвалічныя знакі бяды выкарыстаў В. Быкаў?

А) мёртвы жаваранак.

Б)смерць пастушка Янкі;

В) карова Бабоўка;

Г)крыж, спілаваны камсамольцамі;

Д) поле Галгофа;

Е) смерць Адольфа Яхімоўскага;

Ё) авіябомба;
ж) маладая ліпка на папялішчы;

З) грошы, пазычаныя ў старшыні ўрада;

І)мост між хутарам і мястэчкам;

Й) мёртвае дрэва на месцы былой сядзібы Багацькаў.

10.У чым сімвалічны падтэкст апошняй фразы аповесці “А бомба на ўзгорку чакала свае пары”?

А) падобна бомбе, на думку аўтара, хуткім часам павінна было рухнуць, узарвацца ўсё тое антынароднае, што было створана рукамі бальшавікоў.

 Б) неўзарваная бомба – сімвал нерэалізаванага таленту людзей, загінуўшых у вайне.

В) Авіябомба сімвалізуе стоеную народную нянавісць да ворагаў, якая з часам выбухне партызанскай вайной супраць чужынцаў.
